
ᓱᖃᑦᓯᒍᑎᓂᒃ ᐱᓇᓱᕝᕕᒃ 

ᐱᓇᓱᑦᑕᐅᓯᒪᔪᓂᒃ ᑐᓴᕐᑎᓯᒍᑏᑦ 

ᕕᕗᐊᕆᒥᑦ ᒣᒧᑦ 2026 

 

ᓱᖃᑦᓯᒍᑎᓂᒃ ᐱᓇᓱᕝᕕᒃ ᑲᒪᔨᐅᕗᖅ ᑐᓂᔨᓂᕐᒥᒃ ᓱᖃᑦᓯᑎᑦᓯᒍᑎᓂᒃ ᓄᓇᖁᑎᐅᑉ ᐃᓗᐊᓂ, ᑲᒪᓂᕐᓴᐅᓱᓂ ᐃᓅᓱᑦᑐᓂᒃ. 

ᓄᓇᓕᒻᒥᒃ ᐳᓛᕆᐊᕐᓯᒪᓂᖅ, ᐳᕕᕐᓂᑐᒥ 

ᓄᓇᓕᒻᒥᒃ ᐳᓛᕐᓂᖃᓚᐅᔪᔪᖅ ᐳᕕᕐᓂᑐᒥ ᕕᕈᐊᕆ 16-19 ᐅᓪᓗᖏᓐᓂ ᐃᐊᒪ ᑫᓐ (ᑐᑭᒧᐊᑦᑎᓯᔨ) ᐊᒻᒪᓗ ᐃᒦᓪ ᒫᑦᓯᐅ (ᓱᖃᑦᓯᒍᑎᓄᑦ 

ᐃᓱᒪᓕᐅᕐᑎ) ᑎᑭᓯᒪᑎᓪᓗᒋᒃ ᐃᑲᔪᕆᐊᕐᓯᒪᑦᓱᑎᒃ ᐳᑐᒍ ᑐᓗᒐᕐᒥᒃ, ᓄᓇᓕᒻᒥ ᓱᖃᑦᓯᐅᑎᓂᒃ ᓴᖑᐊᑦᓯᔨᒥᒃ (LRC), ᐊᑐᕐᓱᑎᒃ 

ᐱᒋᐅᕐᓴᑎᑦᓯᓂᕐᒥᒃ ᐊᒻᒪᓗ ᐸᕐᓇᖃᑎᖃᕐᓂᒥᒃ. ᐱᓇᓱᓐᓂᐹᖏᑦ ᐃᓚᖃᓚᐅᔪᔪᑦ ᒪᑯᓂᖓ: 

• ᐱᒋᐅᕐᓴᐅᑎᑦᓯᓂᖅ ᐱᑦᔪᑎᖃᕐᑎᓗᒍ ᑐᖕᖓᕕᓐᓂᒃ LRC ᐊᑑᑎᖓᓄᑦ.  

• ᐋᕐᕿᓱᐃᓂᖅ ᑕᕐᕿᓂ ᐱᖓᓱᓂ ᐱᓇᓱᑦᑕᐅᔪᑦᓭᑦ ᐸᕐᓇᑕᐅᒪᒍᑎᖓᓂᒃ ᐊᑐᕐᑐᓴᒥᒃ ᓄᓇᓕᒻᒥ ᓱᖃᑦᓯᒍᑎᒐᓚᓐᓄᑦ 

• ᐱᐅᒡᒍᑎᓂᒃ ᐳᓚᕋᓐᓂᖅ (ᓯᐊᕐᕆᔭᕐᕕᒃ ᐊᒻᒪᓗ ᐃᙯᓕᓴᕐᕕᒃ) ᐊᒻᒪᓗ ᑐᓂᔨᓂᖅ ᐱᓇᓱᑦᑕᐅᖁᔨᒍᑎᓂᒃ ᑲᕙᒫᐱᒻᒧᑦ  

• ᑲᑎᒪᑦᓯᓃᑦ ᑲᕙᒫᐱᒃᑯᑦ ᑭᒡᒐᖏᓐᓂᒃ ᐃᑲᔪᕐᓯᒍᑎᒋᑦᓱᒍ ᑐᑭᒧᐊᒍᑎᓂᕐᒥᒃ.  

ᐳᓛᕐᓂᖓ ᓄᐃᑦᓯᒍᑕᐅᑦᓯᐊᓚᐅᔪᔪᖅ ᓲᖑᓂᖓᓂᒃ ᑲᑦᓱᙰᓐᓂᒥᒍᑦ ᐊᒻᒪᓗ ᐃᓚᐅᑎᑦᓯᓂᕐᒥᒍᑦ, ᓇᓗᓀᕐᓯᒍᑕᐅᒻᒥᓱᓂᓗ 

ᑭᖕᖒᒪᑦᓯᐅᑎᖏᓐᓂᒃ ᐊᑦᑐᐊᔪᓂᒃ ᐊᓪᓚᕕᒻᒥ ᐃᓂᓪᓚᖓᐅᑎᒧᑦ, ᐸᕐᓇᓂᕐᒧᑦ ᐱᐅᓯᑦᓯᐊᓂᒃ, ᐊᒻᒪᓗ ᐱᖕᖑᐊᑎᑦᓯᔨᐅᑉ 

ᓴᖑᐊᑦᓯᔨᐅᓂᖓᓄᑦ.  

ᓄᓇᓕᒻᒥ ᐃᑲᔪᕐᓂᖅ ᐊᒻᒪᓗ ᑕᓪᓗᕈᑎᓄᑦ ᓱᑲᓕᐅᑎᓂᖅ  

ᐳᓛᕐᑕᐅᒋᐊᓪᓚᓂᖓ ᐁᕆᓕ 7-12 ᐅᓪᓗᖏᓐᓂ ᑲᒪᒍᑕᐅᓚᐅᔪᔪᖅ ᑲᔪᓯᑎᑦᓯᓂᕐᒥᒃ ᑕᕐᕿᓄᑦ ᐱᖓᓱᓄᑦ ᐸᕐᓇᕈᑕᐅᓯᒪᔪᓂᒃ ᐊᕐᖁᑎᖃᕐᑎᓗᒍ 

ᐃᓂᓪᓚᖓᔪᒥᒃ ᑕᓪᓗᕈᑎᓄᑦ ᐅᓪᓚᐅᑎᓂᕐᒥᒃ, ᐊᑐᕐᓱᓂ ᓄᓇᓕᒻᒥ ᐃᑲᔪᕐᓯᒪᓂᕐᒥᒃ ᐃᓕᖓᑎᓪᓗᒍ ᐱᓯᑎᐅᒍᑎᓂᒃ ᐱᕙᓪᓕᐊᒍᑎᓄᑦ.  

ᐅᐊᕈᑎᖏᑦ ᐊᑐᕐᓂᐹᑦ 

• ᐱᓕᐊᕐᐸᓕᐊᔪᒥᒃ ᑲᒪᒍᓯᖅ: ᐱᒋᐊᑎᒋᑎᑦᓯᓂᖅ ᐱᓇᓱᐊᕈᑎᓂᒃ ᐃᓂᓪᓚᑎᕐᓯᒪᔪᓂᒃ ᐱᖕᖑᐊᓂᖃᕐᑎᓗᒍ  

• ᐁᓯᒪᑦᓱᓂ ᐃᑲᔪᕐᓂᖅ ᐊᑦᑐᐊᔪᓂᒃ ᐸᕐᓇᓂᕐᒧᑦ, ᐊᐅᓚᒋᐊᓕᓕᕆᓂᕐᒧᑦ, ᑐᓴᐅᒪᑎᑦᓯᒍᑎᓄᑦ, ᐊᒻᒪᓗ ᑲᔪᓯᑎᑦᓯᒍᑎᓄᑦ 

• ᐱᓇᓱᖃᑕᐅᓂᖅ ᑲᕙᒫᐱᒻᒧᑦ ᐊᒻᒪᓗ ᓄᓇᓕᒻᒥ ᐱᓇᓱᐊᖃᑎᓄᑦ  

ᓇᓪᓕᐅᓂᕐᒥᒃ ᑕᑯᒍᑎ 

• ᓯᑕᒪᑦ ᐃᓅᓱᑦᑐᐃᑦ ᐃᓚᐅᔪᑦ ᒪᕐᕉᓂᒃ ᓄᓇᓕᒻᒥᐅᓂᒃ ᐃᑲᔪᕐᑎᖃᕐᓱᑎᒃ 

• ᐊᑦᑕᓇᕐᑐᖃᖕᖏᑐᖅ ᐊᐅᓚᑕᐅᑦᓯᐊᓱᓂᓗ ᓱᖕᖑᐊᓂᖓᑦ 

• ᐱᐅᒡᒍᑏᑦ ᐊᑐᕆᐊᓕᖏᑦ ᐃᓚᖃᓚᐅᔪᔪᑦ ᓯᑭᑐᓂᒃ, ᖃᒧᑎᓂᒃ, ᑐᐱᕐᒥᒃ ᐊᒻᒪᓗ ᐃᒪᕐᑖᕕᓐᓂᒃ  

 

ᓄᐃᑕᐅᔪᑦ  

• ᐱᑦᓯᐊᓱᒍ ᑲᔪᓯᑎᑦᓯᓂᖅ ᐃᓂᓪᓚᑎᕐᓯᒪᔪᒥᒃ ᐱᖕᖑᐊᓂᕐᒥᒃ 

• ᐱᓇᓱᖃᑎᖃᑦᓯᐊᓂᖅ ᓄᓇᓕᒻᒥᐅᓂᒃ 

• ᐱᓕᐅᒥᔪᖅ LRC-ᖓᑕ ᐱᔪᓐᓇᓂᖓ ᐱᓇᓱᑦᓱᓂ ᐱᓕᓂᖕᖑᔫᒥᒐᒥ 

ᑌᒣᓕᖓᔪᒥᒃ ᐱᐅᓯᖃᕐᓱᓂ ᓱᕐᖁᐃᓚᐅᔪᔪᖅ ᓱᕙᓪᓕᓇᕆᐊᖓ ᑲᓱᕐᑎᓯᒍᑎᒋᑦᓱᒍ ᐊᑯᓂᐅᔪᒧᑦ ᐸᕐᓇᕈᑎᓂᒃ ᐁᓯᒪᑦᓱᓂ ᐃᑲᔪᕐᓱᒋᑦ; 

ᐱᖕᖑᐃᓱᓂ ᓴᓇᑐᔪᒥᒃ ᐊᒻᒪᓗ ᐊᑐᕈᓐᓇᓯᐊᕐᑐᒥᒃ ᐃᓕᑦᓯᕕᑦᓴᒥᒃ. 

ᐃᓗᕐᖁᓯᒃᑯᑦ ᖃᓄᐃᖕᖏᓂᕐᒧᑦ ᑲᑎᒍᑎ, ᖁᐊᕐᑕᒥ 

ᐃᓗᕐᖁᓯᐅᑉ ᖃᓄᐃᖏᓯᐊᕐᓂᖓ ᐱᑦᔪᑎᒋᑦᓱᒍ ᑲᑎᒪᓂᖃᓚᐅᔪᔪᖅ ᖁᐊᕐᑕᒥ ᐁᕆᓕ 20-23 ᐅᓪᓗᖏᓐᓂ ᓯᕗᓪᓕᐸᐅᑦᓱᓂ 

ᐆᑦᑐᕋᐅᑕᐅᑎᓪᓗᒍ ᐱᓇᓱᑦᑕᐅᔪᒥᒃ ᓱᖃᑦᓯᐅᑎᓂᒃ ᓴᖑᐊᑦᓯᔨᒧᑦ ᐃᓓᔭ ᓘᓵᓐ. ᑲᑎᒪᓂᖅ ᐊᑐᓚᐅᔪᔪᖅ ᓄᓇᓕᒻᒥᐅᑦ ᐃᑲᔪᕐᓂᖓᓂᒃ 

ᐊᐅᓚᑕᐅᑦᓱᓂᓗ ᐋᓐᔨᓚ ᑎᐊᒧᑦ. ᓱᒐᓚᒍᑎᖏᑦ ᐃᓚᖃᓚᐅᔪᔪᑦ ᐱᖕᖑᐃᓂᕐᒥᒃ ᓄᓇᓕᒻᒥ ᐃᓂᒥᒃ ᐱᕕᐅᒍᓐᓇᑐᒥᒃ ᑎᒥᒃᑯᑦ 

ᐃᓱᐊᕐᓴᑕᐅᓂᕐᒥᒃ, ᓴᓇᖕᖑᐊᕈᑎᑦᓴᓂᒃ, ᐊᒻᒪᓗ ᐱᐅᓯᑐᖃᕐᓯᐅᑎᓂᒃ ᑐᓐᓂᓕᐅᕐᑕᐅᓂᕐᒥᒃ ᐃᓄᓐᓄᑦ ᑐᓐᓂᓕᐅᕐᑎᓄᑦ. ᑕᒪᒃᑯᐊ 

ᑲᔪᓯᑎᑕᐅᓚᐅᔪᔪᑦ ᖃᕐᔪᐃᑦ ᐃᓅᓱᑦᑐᓄᑦ ᑲᑎᒪᔩᑦ ᐱᓇᓱᖃᑕᐅᑎᓪᓗᒋᑦ ᐊᖏᓚᐅᔪᒻᒪᑕ ᐱᓇᓱᑦᑎᒥᓂᒃ ᑎᑭᑦᑎᓯᓱᑎᒃ ᐃᑲᔪᕆᐊᕐᑎᓗᒋᑦ 

ᑲᑎᒪᓂᕐᒥᒃ. 

ᓇᓪᓕᐅᓂᕐᒥ ᐃᓪᓕᓇᕐᑐᑦ ᐱᒻᒪᕆᐅᓂᖏᑦ  

• ᐊᑐᐃᓐᓇᖅ, ᐊᑭᖃᕋᓂ ᓄᓇᓕᒻᒥ ᑎᒥᒃᑯᑦ ᐃᓱᐊᕐᓴᑕᐅᓂᖅ ᐊᒻᒪᓗ ᐱᐅᓯᑐᖃᕐᓯᐅᑎᓂᒃ ᑐᓐᓂᓕᐅᕐᓂᒧᑦ ᐱᒍᑦᔨᒍᑕᐅᓂᖓ 

• ᐱᐅᓯᑐᖃᒃᑯᑦ ᐃᓄᐃᑦ ᖃᐅᔨᒪᐅᓯᖓᓂᒃ ᑕᑯᓐᓇᕈᑕᐅᓂᖓ ᓯᕗᓪᓕᐅᔨᒍᑕᐅᑦᓱᓂ ᑐᓂᔨᓂᕐᒥᒃ ᖃᐅᔨᒪᐅᓯᕐᒥᒃ 

• ᓯᕗᓪᓕᐹᖑᓚᐅᔪᔪᖅ ᐱᐅᓯᑐᖃᕐᓯᐅᑎᓂᒃ ᑐᓐᓂᓕᐅᕐᑐᑦ ᑲᑎᒍᑎᒋᔭᖓᓂ ᓄᓇᕕᒻᒥ, ᐃᓱᒪᑖᖑᓯᒪᑦᓱᓂ ᑕᑯᑦᓱᒋᑦ 

ᐱᑦᓯᐊᕈᑕᐅᓯᒪᔪᓂᒃ ᓄᓇᕗᑦᒥ ᐊᒻᒪᓗ ᓄᓇᑦᓯᐊᒥ. 

ᓇᓪᓕᐅᓂᕐᒥᒃ ᐃᓘᓐᓈᒍᑦ ᑕᑯᒍᑎ 

• ᐊᒥᓱᐃᓗᐃᑦ ᓴᐸᙰᑦ ᐊᒻᒪᓗ ᓴᓇᒍᑎᑦᓭᑦ ᐱᑕᖃᓚᐅᔪᔪᑦ ᐊᑐᕐᑕᐅᓱᑎᓪᓗ ᑕ,ᒪᑐᒪ ᓇᓪᓕᐅᓂᖓᓂ ᑌᒃᑯᓄᖓ ᒪᓕᑦᓯᒪᔪᓄᑦ 

ᐅᕝᕙᓘᓐᓃᑦ ᐱᒍᑦᔭᐅᓂᕐᒥᒃ ᐅᑕᑉᕿᔪᓄᑦ. 

• ᓯᑕᒪᑦ ᑐᓐᓂᓂᓕᐅᕐᑏᑦ, ᑎᒥᒃᑯᑦ ᐃᓱᐊᕐᓭᔨ ᐊᒻᒪᓗ ᐊᑦᔨᓕᐅᕆᔨ ᑎᑭᓚᐅᔪᔪᑦ ᖁᐊᕐᑕᒧᑦ ᐃᓚᐅᒋᐊᕐᑐᓱᑎᒃ, ᐅᑯᐊ ᐃᓚᐅᑎᓪᓗᒋᑦ: 

o ᒥᐊᔨᐊᒻ ᐃᒪᒃ (ᓄᓇᕕᒻᒥᐅᖅ) ᑐᓐᓂᓂᒃ ᐊᓪᓚᖑᐊᕐᑎ 

o ᑖᓐ ᕗᐊᕋᔅᑦ (ᑰᑦᔪᐊᒥᐅᖅ), ᑐᓐᓂᓂᒃ ᐊᓪᓚᖑᐊᕐᑎ 

o ᕇᐱᑲ ᒥᐊᕐᓐᔅ (ᐸᕐᓂᑑᕐᒥᐅᖅ, ᑐᓐᓂᓂᒃ ᐊᓪᓚᖑᐊᕐᑎ 

o ᓯᑯ ᕉᖄᔅ (ᐃᖃᓗᓐᓂᒥᐅᖅ) ᑐᓐᓂᓂᒃ ᐊᓪᓚᖑᐊᕐᑎ 

o ᒪᕆᐊᕝ ᒪᑮ, ᑎᒥᒥᒃ ᐃᓱᐊᕐᓭᔨ 

o ᖁᐊᕋ ᑲᕙᔭᒃᑐᖅ, ᒥᑭᔪᐊᐱᒃ ᐃᓄᒃ ᐊᖅᔨᓕᐅᕆᔨ, ᐃᖃᓗᒃᑑᓯᐊᕐᒥᐅᕕᓂᖅ 

ᓄᐃᑕᐅᔪᑦ 

• 30 ᐅᖓᑖᓂ ᐊᕐᓀᑦ ᐱᐅᓯᑐᖃᕐᓯᐅᑎᓂᒃ ᑐᓐᓂᓕᐅᕐᑕᐅᓚᐅᔪᔪᑦ ᖁᐊᕐᑕᒥ  

o 10 ᐊᕐᓀᑦ, 18-25 ᐅᑭᐅᓖᑦ 

o 11 ᐊᕐᓀᑦ, 26-35 ᐅᑭᐅᓖᑦ 

o 9 ᐊᕐᓀᑦ, 36-45 ᐅᑭᐅᓖᑦ 

o 2 ᐊᕐᓈᒃ, 46-55 ᐅᑭᐅᓖᒃ 

o ᒪᕐᕉᒃ ᐃᓄᑐᖄᒃ, 55 ᐅᖓᑖᓄᑦ ᐅᑭᐅᓖᒃ 

• 36-ᑲᓴᓐᓂᒃ ᑫᕙᓪᓚᒍᓯᐅᑉ ᕿᑎᕐᖃᖓᓂᒃ ᐊᑐᕐᑐᓂᒃ ᑎᒥᒃᑯᑦ ᐃᓱᐊᕐᓭᓂᖃᓚᐅᔪᔪᖅ ᓇᐅᑐᐃᓐᓇᓂᒃ ᓄᓇᓕᒻᒥ ᒥᕐᓱᕕᓕᐊᕐᑐᓂᒃ. 

ᑲᑎᒪᓂᖅ ᐱᒍᑕᐅᓚᐅᔪᔪᖅ ᑐᕌᕐᑕᒥᓂᒃ ᐅᐸᒐᑦᓴᐅᓂᖓᑎᒍᑦ, ᐃᓗᕐᖁᓯᕐᒥᒃ ᑕᑯᓐᓇᓂᖓᑎᒍᑦ ᐊᒻᒪᓗ ᓄᓇᓕᒻᒧᑦ ᐃᓚᐅᕕᐅᓂᖓᑎᒍᑦ. 

ᑕᑯᑦᓴᕈᐃᒻᒥᔪᖅ ᐱᒍᒪᔪᓕᐹᓘᓂᖓᓂᒃ ᐱᐅᓯᑐᖃᕐᓂᒃ ᑐᓐᓂᓕᐅᕈᑎᓂᒃ ᐊᒻᒪᓗ ᖃᓄᐃᖕᖏᓯᐊᕐᓂᒥᒃ ᐱᒍᑦᔨᒍᑎᓂᒃ ᓄᓇᓕᓐᓂ ᓄᓇᕕᐅᑉ 

ᐃᓗᐊᓂ. ᐃᓚᐅᔪᐃᑦ ᐊᑦᔨᒌᖕᖏᓂᖓ ᑕᑯᑦᓴᕈᐃᔪᖅ ᑖᓐᓇ ᓇᓪᓕᐅᓂᖅ ᐊᑦᑐᓯᒪᒋᐊᖓᓂᒃ ᐊᒥᓱᐃᓄᑦ ᐅᑭᐅᖃᑎᒌᖕᖏᑐᓄᑦ, ᐃᓚᐅᑎᓪᓗᒋᑦ 

ᐃᓅᓱᑦᑐᐃᑦ, ᐃᓄᒻᒪᕇᑦ ᐊᒻᒪᓗ ᐃᓄᑐᖃᐅᓕᕐᑐᑦ. 

ᐃᓗᕐᖁᓯᒃᑯᑦ ᖃᓄᐃᖕᖏᓂᕐᒧᑦ ᑲᑎᒍᑎ, ᑰᑦᔪᐊᕌᐱᒻᒥ 

ᓯᕗᓪᓕᐅᑉ ᐊᑐᕐᑕᐅᓂᖓᑕ ᖁᐊᕐᑕᒥ ᑭᖑᓂᖓᒍᑦ, ᑐᖓᓕᐊᓂᒃ ᓇᓪᓕᐅᓂᖃᓚᐅᔪᔪᖅ ᑕᓯᐅᔭᕐᔪᐊᑉ ᓯᓂᖓᓂ ᑰᑦᔪᐊᕌᐱᒻᒦᑎᓪᓗᒍ ᐁᕆᓕ 

26-28 ᐅᓪᓗᖏᓐᓂ. ᐊᑦᔨᖓᓂᒃ ᐃᓪᓕᓇᕈᑎᖃᓚᐅᔪᔪᖅ ᑕᒡᒐᓂ ᑲᑎᒍᑎᒥ ᑐᑭᓯᓂᐊᕈᑎᓂᒃ ᐊᓪᓚᕕᑦᓴᖃᕐᓱᓂ ᐊᑐᕐᑐᓴᓂᒃ 

ᑐᓐᓂᓕᐅᕐᑕᐅᓯᒪᔪᓄᑦ. ᐃᓗᓯᓕᕆᔩᑦ ᑲᑎᒪᔨᖏᑦᑕ (NRBHSS) ᖃᓄᐃᖕᖏᓯᐊᑉᓂᒥᒃ ᐱᓇᓱᑦᑎᖏᑦ ᐊᒻᒪᓗ ᖃᕐᔪᐃᑦ ᐃᓅᓱᑦᑐᓄ ᑲᑎᒪᔩᑦ 

ᐱᓇᓱᑦᑎᖃᕐᑎᓯᓚᐅᔪᔪᑦ ᐃᑲᔪᕐᑐᓴᓂᒃ ᑕᒡᒐᓂ ᐱᒋᐊᕐᑎᑕᐅᔪᒥ.  

ᓄᐃᑕᐅᔪᑦ: 

• 45 ᐃᓄᐃᑦ ᐱᐅᑎᓯᑐᖃᕐᓯᐅᑎᓂᒃ ᑐᓐᓂᑖᕐᑕᐅᓚᐅᔪᔪᑦ 

o ᐊᖑᑏᑦ ᓯᑕᒪᑦ ᑕᕐᓯᑕᐅᓚᐅᔪᔪᑦ. 

o 41 ᐊᕐᓀᑦ ᑕᕐᓯᑕᐅᓚᐅᔪᔪᑦ. 

 

  



3 | ᒪ ᑉ ᐱ ᒐᖓ  

 

ᑐᑭᓯᓂᐊᕈᑎᒥᒃ ᑭᐅᒍᑏᑦ 

ᑐᑭᓯᓂᐊᕈᑎᐅᑉ ᑭᐅᔭᐅᒍᑎᖏᑦ ᓄᐃᑦᓯᓚᐅᔪᔪᑦ ᓄᓇᓕᒻᒥ ᐱᒍᒪᔪᒻᒪᕆᐊᓗᓐᓂᒃ ᑕᒪᑐᒪ ᐱᓇᓱᑦᑕᐅᓂᖓᓂᒃ. 

ᐃᓚᐅᔪᑦ ᖃᐅᔨᒍᑎᒥᓂᒃ ᐅᖃᓚᐅᔪᔪᑦ ᐱᐅᔫᓂᕋᕐᓱᒍ, ᐱᓇᓱᑦᑎᓯᐊᖃᕐᓂᖓᓂᓪᓗ ᐊᒻᒪᓗ ᐃᓱᕐᕆᓇᑦᓯᐊᓂᖓᓂᒃ. ᑰᑦᔪᐊᕌᐱᒻᒥᐅᑦ 

ᐊᒥᓱᓂᕐᓴᖏᑦ ᐱᓇᓱᑦᑕᐅᔪᒧᑦ ᓂᐳᕐᑎᑕᐅᑦᓯᐊᓂᕋᓚᐊᔪᔪᑦ ᐱᒻᒪᕆᐅᓂᕋᕐᓱᒍᓪᓗ ᑕᒪᓐᓇ ᐃᓗᕐᖁᓯᕐᒥᒃ ᐆᒻᒣᒋᐊᓪᓚᓂᐅᑉ ᑐᑭᐊᒍᑦ. ᐃᓘᓐᓇᑎᒃ 

ᐅᖃᓚᐅᔪᔪᑦ KRG-ᑯᒃ ᑲᔪᓯᔪᑦᓴᐅᓂᖓᓂᒃ ᐊᖏᓪᓕᑎᕆᓗᑎᓪᓗ ᑌᒣᑦᑐᐃᑦ ᓇᓪᓕᐅᓃᑦ ᐊᑐᕈᑎᖏᓐᓂᒃ. 

ᐃᓱᒪᖁᔨᒍᑏᑦ ᐱᐅᓯᒋᐊᕈᑎᑦᓴᓂᒃ ᐅᖃᕐᑕᐅᓂᕐᐹᑦ ᐃᓚᖃᓚᐅᔪᔪᑦ ᒪᑯᓂᖓ: 

• ᐱᑕᖃᖁᓇᕐᑐᖅ ᑐᓐᓂᓕᐅᕐᑎᒋᐊᓪᓚᓂᒃ, ᐱᐅᒡᒍᑎᖏᓐᓂᓗ ᐊᒻᒪᓗ ᓴᓇᖕᖑᐊᑐᑦ ᓄᖑᑦᑕᑐᖏᓐᓂᒃ  

• ᐅᓪᓗᓯᐅᑎᖏᑦ ᐊᒻᒪᓗ ᐁᔪᑦᓴᓕᐅᕐᓂᖅ ᐱᐅᓂᕐᓴᓕᐊᕆᓗᒋᑦ 

• ᑐᓴᐅᒪᐅᑎᓂᖅ ᐊᒻᒪᓗ ᐃᓄᓕᒫᑦ ᖃᐅᔨᒪᑎᑕᐅᓂᖓ ᐱᑦᓯᐊᓂᕐᓴᐅᓗᓂ ᓇᓪᓕᐅᓂᖓᑕ ᓯᕗᓂᖓᓂ 

• ᐊᒥᓲᓂᕐᓴᐅᖁᓇᕐᑐᑦ ᐃᓗᕐᖁᓯᓕᕆᓂᕐᒥᒃ ᐱᓇᓱᐊᕈᑏᑦ 

ᑰᑦᔪᐊᕌᐱᒻᒥᐅᑦ ᐊᒥᓲᖕᖏᑐᑦ ᐃᓱᒪᖁᔨᓚᐅᔪᒻᒥᔪᑦ ᓇᓪᓕᐅᓂᖓᓂᒃ ᐊᕐᕌᒍᑕᒫᑦ ᐊᑐᓲᓕᐅᕐᓂᒥᒃ, ᒪᓂᔪᑦᓴᐅᓂᖓᓂᓪᓗ ᓄᓇᓕᓐᓂ 

ᐊᒥᓲᓂᕐᓴᓂ, ᐊᒻᒪᓗ ᐱᕙᓪᓕᕆᐊᕐᑐᓴᐅᓂᖓᓂᒃ ᐊᓪᓚᓕᐅᕈᑕᐅᓂᖓᑎᒍᑦ ᐊᒻᒪᓗ ᐅᖃᐅᓯᑦᓴᓂᒃ ᓄᐊᑦᓯᒍᑕᐅᓂᖓᑎᒍᑦ. 

ᐱᓇᓱᑦᑕᐅᓂᖓ ᐊᑦᑐᐃᓚᐅᔪᔪᖅ ᐊᑦᔨᒌᖕᖏᑐᐹᓗᓐᓂᒃ ᐅᑭᐅᓕᓐᓂᒃ ᑰᑦᔪᐊᕌᐱᒻᒥ. ᐃᓚᐅᖃᑕᐅᔪᑦ ᐊᒥᓱᑦ ᐁᓯᒪᓚᐅᔪᔪᑦ ᓄᑲᕇᑦᑎᓱᑎᒃ, 

ᐊᓈᓇᒌᑦᓱᑎᒃ-ᐸᓂᒌᑦᓱᑎᒃ, ᐅᕝᕙᓘᓐᓃᑦ ᐃᓄᒻᒪᕆᐅᑦᓱᑎᒃ ᐃᓕᑦᓯᒍᒪᒐᒥᒃ ᑐᑭᖏᓐᓂᒃ ᐊᓈᓴᑦᓯᐊᑯᖏᑦᑕ ᑕᕐᓴᕕᓂᖏᑦᑕ. ᐃᓅᓱᑦᑐᐃᑦ 35 

ᐊᑖᓂ ᐅᑭᐅᓖᑦ ᕿᑎᕐᖃᐅᑲᓴᓚᐅᔪᔪᑦ ᐊᑦᑐᑕᐅᔪᓄᑦ, ᑕᑯᑦᓴᕈᐃᑎᓪᓗᒍ ᐃᓅᓱᓐᓂᓭᑦ ᐱᒍᒪᔪᒻᒪᕆᐊᓘᓂᖏᓐᓂᒃ  ᐃᓗᕐᖁᓯᕐᒥᓂᒃ ᑎᒥᒥᓂ 

ᓇᑦᓴᖃᑦᑕᓂᒥᒃ.  

 

ᐅᑭᐅᕐᑕᒥ ᐅᑭᐅᒃᑯᑦ ᐱᖕᖑᐊᓃᑦ 2026 

2026-ᒥ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓃᑦ ᐊᑐᓚᐅᔪᔪᑦ ᒍᐁᑦᖁᐊᔅ ᔫ!ᓐᒥ, ᒫᑦᔨ 8—15 ᐅᓪᓗᖏᓐᓂ, ᑲᑎᒍᑕᐅᑦᓱᑎᒃ 2,000-ᑲᓴᓐᓄᑦ 

ᐃᓚᐅᒋᐊᕐᑐᑐᓄᑦ ᐱᓯᒪᔪᓄᑦ ᓇᑭᑐᐃᓐᓇᖅ ᓯᓚᕐᔪᐊᑉ ᐅᑭᐅᕐᑕᑐᖏᓐᓂᒃ. ᐃᓕᒌᑦ ᓄᓇᕕᒃ-ᑯᐯᒃ (TNQ) ᐱᔪᕆᐅᑎᒋᑦᓱᒍ ᐃᓚᐅᓚᐅᔪᔪᑦ 

ᐊᑌᓐᓇᑐᒥᒃ ᐃᓚᐅᓕᔫᓕᕐᓱᑎᒃ, ᑲᔪᓯᑦᓱᑎᓪᓗ ᓂᑲᓀᓪᓕᑎᕆᓂᕐᒥᒃ ᓂᑦᑕᒍᑎᒥᓂᒃ ᐱᖕᖑᐊᓂᕐᔪᐊᑉ ᑕᑯᓐᓇᑕᐅᕕᖓᓂ ᓄᐃᑕᑦᓯᓱᑎᓪᓗ 

ᐱᖕᖑᐊᓂᒃᑯᑦ ᐱᓯᑎᐅᓂᕐᒥᓂᒃ, ᐃᓗᕐᖁᓯᕐᒥᓂᓪᓗ ᐱᔪᕆᓂᕐᒥᓂᒃ, ᐊᒻᒪᓗ ᓄᓇᓕᒻᒥᓂᒃ ᐃᑲᔪᕐᑐᓂᕐᒥᓂᒃ.  

 

TNQ-ᑯᑦ ᑎᑭᑎᑕᖏᑦ ᐃᓚᖃᓚᐅᔪᔪᑦ ᐱᖕᖑᐊᑎᓂᒃ, ᓴᖑᐊᑦᓯᔨᖏᓐᓂᒃ, ᐊᐅᓪᓚᓯᒪᔪᑦ ᐱᓇᓱᑦᑎᖁᑎᖏᓐᓂᒃ ᐊᒻᒪᓗ ᐃᓗᕐᖁᓯᕐᒥᒃ 

ᑕᑯᑎᑦᓯᔨᓂᒃ ᑖᒃᑯᐊ ᓄᐃᑦᓯᓯᐊᖃᑦᑕᑎᓪᓗᒋᑦ ᐱᔪᓐᓇᓯᐊᕐᓂᒥᓂᒃ, ᓴᑐᕆᐊᕐᑕᓂᕐᒥᓂᒃ, ᐊᒻᒪᓗ ᓂᑲᓇᕋᑎᒃ ᐱᖕᖑᐊᑎᑦᓯᐊᖑᓂᕐᒥᓂᒃ 

ᐱᖕᖑᐊᓂᓕᒫᓂ. ᐃᓚᐅᓂᖓᑦ ᑕᑯᑦᓴᕈᐃᑦᓯᐊᓚᐅᔪᔪᖅ ᑲᑦᓱᙰᓐᓂᖓᓂᒃ ᐊᒻᒪᓗ ᐱᒋᐅᕐᐸᓕᐊᓂᖓᓂᒃ ᓄᓇᕕᐅᑉ ᐱᖕᖑᐊᑎᖏᑦᑕ  ᐊᒻᒪᓗ 

ᑲᔪᓯᓂᖓᓂᒃ ᑲᑦᓱᙰᒍᑎᒥᒍᑦ ᐃᓅᓱᑦᑐᐃᑦ ᐱᖕᖑᐊᓂᒃᑯᑦ ᐱᕙᓪᓕᐊᓂᖓᑎᒍᑦ ᓄᓇᖁᑎᐅᑉ ᐃᓘᓐᓇᖓᓂ. 

 

ᐊᐅᓪᓚᓂᐅᔭᓕᕋᒥᒃ, TNQ-ᑯᑦ ᐱᑦᓯᐊᓱᒍ ᑲᔪᓯᑎᑦᓯᓚᐅᔪᔪᑦ ᑲᔪᖏᕐᓭᔪᑦ ᑲᑎᓐᓂᖓᓂᒃ ᐊᒻᒪᓗ ᑭᖑᓪᓕᐹᓂᒃ ᐊᑐᐃᓐᓇᕈᑦᑎᓱᑎᒃ 

ᐃᙯᓕᓴᕈᑎᓂᒃ. ᓇᑯᕐᒦᒪᕆᐊᓗᒃ ᑌᒃᑯᐊᓕᒫᑦ ᐃᑲᔪᕐᓯᖃᑕᐅᓚᐅᔪᔪᑦ ᐊᒥᓱᓂᒃ ᐊᐅᓚᒋᐊᓕᓐᓂᒃ ᐋᕐᕿᓱᐃᓂᒃᑯᑦ ᑕᒪᓐᓇ ᓇᓪᓕᐅᓂᒻᒪᕆᒃ 

ᐱᑦᔪᑎᒋᑦᓱᒍ. ᐱᓗᐊᕐᓱᒍ, ᐅᐱᒍᓱᓪᓗᑐᑦᓯᐊᓂᕗᑦ ᐋᑕᕗᑦ ᑎᐊᓱᕃ ᑲᒻᐳᐹᑦᓯᒧᑦ, ᐱᒍᑦᔨᓚᐅᔪᔪᒧᑦ ᐃᓅᓱᑦᑐᓂᒃ ᑕᒪᒡᒋᓂᑦᓱᓂ 

ᓴᖑᐊᑦᓯᔨᐅᓂᕐᒥᒃ ᐊᒻᒪᓗ ᑐᑭᒧᐊᑦᑎᓯᔨᐅᓂᕐᐸᐅᓂᕐᒥᒃ ᑰᑦᔪᐊᒥ, ᐊᑐᕐᑎᓯᑦᓯᐊᓱᓂ ᐃᑲᔪᕐᓯᒪᕆᑦᑐᓂᒃ ᓱᖃᑦᓯᐅᑎᓂᒃ ᐊᒻᒪᓗ ᑐᓴᐅᒪᒍᑎᓂᒃ 

ᐱᓇᓱᕝᕕᑎᓐᓂ. ᐅᐱᒍᓱᓐᓂᕗᑦ ᑐᓂᒻᒥᔪᖅ ᐊᒥᓱᓄᑦ ᐊᑕᐅᓯᐅᓈᕐᑎᑐᓄᑦ ᐃᓄᓐᓄᑦ, ᐱᓇᓱᖃᑎᑦᑎᓄᑦ, ᐊᒻᒪᓗ ᑎᒥᐅᔪᓄᑦ ᐊᕐᕌᒎᓚᐅᕐᑐᒥ 

ᐃᑲᔪᕐᓯᒪᔪᓄᑦ ᐃᓚᐅᒍᓐᓇᑎᑦᓯᓱᑎᒃ ᐱᖕᖑᑎᑦᓯᓱᑎᓪᓗ ᒥᑦᓯᖃᑦᓯᐊᑐᓂᒃ ᐱᔪᓐᓇᓯᒍᑎᑦᓴᓂᒃ ᐱᖕᖑᐊᑎᖕᖑᒍᒪᔪᓄᑦ 

ᓴᓇᖕᖑᐊᑎᐅᒍᒪᔪᓄᓪᓗ ᓄᓇᕕᒻᒥᐅᓄᑦ. 

 

ᐱᖕᖑᐊᑐᑦ ᐊᑦᔨᖑᐊᖓ 

ᐃᓕᒌᑦ ᓄᓇᕕᒃ ᑯᐯᒃ ᐱᖕᖑᐊᓂᕐᓂᒃ ᐱᔭᕇᓚᐅᔪᔪᑦ ᐃᓘᓐᓈᒍᑦ ᐱᑦᓯᐊᑐᒻᒪᕆᐅᑦᓱᑎᒃ ᐱᖕᖑᐊᕈᑎᒥᓐᓂ: 

• 3 ᑰᓪᑎᒥᒃ ᐅᓗᑖᓚᐅᔪᔪᑦ 

• 5 ᖃᑯᓪᓕᒥᒃ ᐅᓗᑖᓚᐅᔪᔪᑦ 

• 4 ᑲᓐᓄᔭᓂᒃ ᐅᓗᑖᓚᐅᔪᔪᑦ 

• 12 ᓵᓚᖃᐅᑎᖏᑦ ᑲᑎᑦᓱᒋᑦ 

• 14 ᓯᑕᒪᒋᓕᐅᑎᑦᓱᑎᒃ ᐱᔭᕇᓚᐅᔪᔪᑦ 

• 12 ᑕᓪᓕᒪᒋᓕᐅᑎᑦᓱᑎᒃ ᐱᖕᖑᐊᓚᐅᔪᔪᑦ 

• 8 ᐱᖕᖑᐊᖃᑎᖃᑦᓯᐊᖑᓂᕐᒧᑦ ᑲᒃᑯᑎᑖᓚᐅᔪᔪᑦ 

 

ᑕᑯᕙᓪᓚᓗᒍ, 70%-ᓄᑦ ᑎᑭᑲᓴᑦᑐᑦ TNQ-ᑯᑦ ᐱᖕᖑᐊᑎᖏᑦ ᐃᓚᐅᒋᐅᕐᓱᑎᒃ ᐃᓚᐅᓚᐅᔪᔪᑦ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓐᓂ, 

ᑕᒪᒃᑯᐊ ᐱᖕᖑᐊᑐᓂ ᐱᔭᖏᑦ ᑲᑦᓱᙰᓕᒋᐊᓪᓚᓇᓚᐅᔪᔪᑦ ᐊᒻᒪᓗ ᓇᓗᓀᒃᑯᑕᓪᓚᕆᐅᓕᕐᓱᑎᒃ ᓯᕗᓂᕐᒥ ᐱᔪᓇᐅᓂᖓᓄᑦ. 

ᐱᕙᓪᓕᓇᕐᓂᐹᑦ ᓄᓇᕕᒻᒧᑦ 

ᐃᓚᐅᓂᖅ ᐱᖕᖑᐊᓂᒻᒪᕆᓐᓂ ᓴᓇᖏᓐᓇᓕᒫᕐᑐᖅ ᐱᕙᓪᓕᖁᑎᓂᒃ ᐱᖕᖑᐊᓂᖓᑕ ᑭᖑᓂᑐᖄᓗᐊᓂ: 

• ᐃᓱᒪᑖᕐᑎᓯᔪᖅ ᐃᓅᓱᑦᑐᓂᒃ ᐃᓚᐅᒍᒪᓕᕐᑎᓱᒋᑦ ᐱᖕᖑᐊᓂᕐᓄᑦ, ᓱᖃᑦᓯᒍᑎᓄᑦ, ᐊᒻᒪᓗ ᐃᓱᕐᕆᓇᑦᓯᐊᑐᓂᒃ ᐃᓅᓯᖃᕈᑎᓄᑦ 

• ᐱᕙᓪᓕᐊᒍᑕᐅᔪᖅ ᓯᕗᓂᕐᒥ TNQ-ᒥ ᓴᖑᐊᑦᓯᔨᑦᓴᓂᒃ ᐱᖕᖑᐊᑎᓂᒃ, ᓯᕗᓕᕐᑎᓴᓂᒃ, ᐊᒻᒪᓗ ᑭᒡᒐᒪᕆᑦᓴᓂᒃ 

• ᖁᕝᕙᕆᐊᕐᑎᓯᔪᖅ ᓄᓇᕕᐅᑉ ᑕᑯᑦᓴᐅᓂᖓᓂᒃ ᓄᓇᐅᓈᕐᑎᑐᓂ, ᓄᓇᕐᔪᐊᒥ, ᐊᒻᒪᓗ ᓄᓇᕐᔪᐊᖑᓕᕇᓂ 

• ᓲᖑᓯᐅᒥᑎᑦᓯᔪᖅ ᐱᓇᓱᖃᑎᒌᒍᑎᑦᑎᓂᒃ ᐱᖕᖑᐊᓂᕐᓂᒃ, ᐃᓗᕐᖁᓯᕐᒥᒃ, ᐊᒻᒪᓗ ᐃᓅᓱᑦᑐᓂᒃ ᐱᕙᓪᓕᐊᑎᑦᓯᓂᕐᒥᒃ 

• ᓂᑲᓀᓪᓕᑎᑦᓯᔪᖅ ᓄᓇᕕᐅᑉ ᐃᓂᖃᕐᓂᖓᓂᒃ ᐊᑌᓐᓇᑐᒥᒃ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓐᓄᑦ ᐁᑎᑦᓯᔨᐅᑦᓱᓂ. 

 

ᐱᔪᓐᓇᓯᓚᖓᔪᑦ ᓯᕗᒧᐊᕐᓂᑎᓐᓂ  

• ᐊᖏᓕᐅᒥᑎᑦᓯᓂᖅ ᐱᖕᖑᐊᑎᑦᓴᓯᐅᕐᓂᒥᒃ ᐊᑐᕐᓗᓂ ᓄᓇᓕᓐᓄᑦ ᐃᓵᒍᑎᓂᒃ ᐊᒻᒪᓗ ᓄᓇᓕᓐᓂ ᐱᖕᖑᐊᑎᓂᒃ ᓴᖑᐊᑦᓯᔨᓂᒃ. 

• ᐱᓕᐅᒥᑎᑦᓯᓂᖅ ᐱᖕᖑᐊᑎᓂᒃ ᓴᖑᐊᑦᓯᕐᒥᒃ ᐱᔪᓐᓇᐅᑎᑖᕈᑎᓂᒃ ᐊᒻᒪᓗ ᓲᖑᓯᑎᑦᓯᓂᖅ ᐃᑲᔪᕐᑏᑦ ᐱᓇᓱᑦᑏᑦ 

ᐱᔪᓐᓇᑕᖏᓐᓂᒃ. 

• ᓴᓇᓂᖅ ᓂᑲᓇᖕᖏᓂᕐᓴᓂᒃ ᑲᓱᕐᓂᖃᕈᑎᓂᒃ ᐅᑭᐅᕐᑕᑐᒥᐅᑦ ᓄᓇᖏᓐᓄᑦ ᐱᔪᓐᓇᓯᒍᑎᑦᓴᒋᐊᓪᓚᓂᒃ ᐱᖕᖑᐃᖃᑎᒋᓗᒋᑦ.  

• ᓲᖑᓯᑎᑦᓯᓂᖅ ᖃᕆᑕᐅᔭᒃᑯᑦ ᐅᓂᒃᑳᑐᐊᕐᓂᒥᒃ, ᐃᓄᐃᑦ ᑐᓴᐅᒪᐅᑎᒍᑎᖏᑦᑕ ᐁᓯᒪᓂᖓᓂᒃ, ᐊᒻᒪᓗ TNQ ᐃᓕᑕᕐᓇᐅᑎᖏᓐᓂᒃ. 

• ᐱᕙᓪᓕᐊᓂᖅ TNQ-ᓄᑦ ᐃᓕᖓᑐᐃᓐᓇᑐᒥᒃ ᐱᑐᕝᕕᒥᒃ ᐃᑲᔪᕐᓯᐅᑎᒋᓗᒍ ᑐᓴᐅᒪᒍᑎᖃᕐᓂᒥᒃ ᐊᒻᒪᓗ ᓂᑦᑕᓯᐊᕐᓂᒥᒃ 

• ᕿᓂᕐᓂᖅ ᐊᕐᕌᒍᓕᒫᒥ ᐱᖕᖑᐊᑎᓂᒃ ᐊᑐᐃᓐᓇᕈᑦᑎᕆᓗᓂ ᐊᑐᕋᑦᓴᓂᒃ ᐱᖕᖑᐊᓂᕐᓂ ᐊᑐᕐᓂᐹᖏᓐᓂ.  

ᐅᑕᕐᕿᒥᔪᒍᑦ ᓱᕐᖁᐃᕈᑎᓪᓚᕆᒻᒥᒃ AWG-ᓄᑦ ᓄᓇᕐᔪᐊᖑᓕᕇᑦ ᑲᑎᒪᔨᖏᓐᓂᒃ ᓯᕗᓂᕐᒥ ᐱᖕᖑᐊᓂᐅᖃᑦᑕᓛᕐᑐᑦ ᓅᒍᒫᕐᒪᖔᑕ 

ᐊᕐᕌᒍᐃᑦ ᐱᖓᓱᑦ ᑕᒫᑦ ᐊᑐᖃᑦᑕᓯᓗᑎᒃ ᐅᕝᕙᓗ ᐅᓪᓗᒥᑎᑐᑦ ᐊᕐᕌᒎᒃ ᒪᕐᕉᒃ ᑕᒫᑦ ᐊᑯᓐᓂᐅᖃᑦᑕᓂᐊᕐᒪᖔᑕ. ᓂᕆᐅᑦᑐᒍᑦ ᑖᒃᑯᐊ 

ᑲᑎᒪᔨᐊᐲᑦ ᓱᕐᖁᐃᑎᑦᓯᓂᑦᓴᖓᓂᒃ ᐃᓱᒪᒋᔭᒥᓂᒃ ᔫᓂᐅᓕᕐᐸᑦ. 

 

ᓱᖃᑦᓯᒍᑎᓂᒃ ᐱᓇᓱᕝᕕᒃ – ᑲᔪᓯᔪᑦ ᐊᒻᒪᓗ ᑲᔪᓯᓛᕐᑐᑦ  

ᓴᓂᑭᓗᐊᒥ ᐊᐅᔭᒃᑯᑦ ᐱᖕᖑᐊᓃᑦ 

ᓴᓂᑭᓗᐊᒥ ᐊᐅᔭᒃᑯᑦ ᐱᖕᖑᐊᓃᑦ ᑲᔪᓯᓛᕐᑐᑦ ᔪᓓ 13-22 ᐅᓪᓗᖏᓐᓂ, ᑲᓱᕐᑎᓯᒍᑕᐅᓗᑎᓪᓗ ᓄᓇᕕᐅᑉ ᓄᓇᓕᖏᓐᓂᒃ ᐊᒥᓱᐃᓂᒃ 

ᐱᖕᖑᐊᕈᓯᓕᒻᒥᒃ ᓇᓪᓕᐅᓂᖃᕐᑎᓗᒍ ᐃᓚᖃᕐᑎᓗᒋᑦ ᒪᑯᓂᖓ ᐹᑦᒥᓐᑕᓐ, ᓯᑎᔪᒧᑦ-ᐊᕿᑦᑐᔭᒧᑦ ᐊᓇᐅᓪᓚᓂᖅ, ᐹᔅᑭᑦᐹᓪ, ᓇᑎᕐᒥ ᖄᑭᕐᓂᖅ, 

ᓵᒥ ᐸᑦᑕᓂᖅ, ᕚᓕᐹᓪ, ᐅᓪᓚᐅᑎᓃᑦ, ᐊᒻᒪᓗ ᐃᓄᐃᑦ ᐱᖕᖑᐊᕈᓯᖏᑦ. 

ᑕᒪᑐᒪ ᓇᓪᓕᐅᓂᖓᓄᑦ ᐊᑐᐃᓐᓇᕈᑦᑎᑎᓗᒋᑦ, ᐊᐅᓚᒋᐊᓕᑎᒍᑦ ᐃᑲᔪᕐᓯᐅᑏᑦ ᑐᓂᓯᒪᔪᑦ ᑰᑦᔪᐊᒧᑦ, ᑰᑦᔪᐊᕌᐱᒻᒧᑦ, ᐳᕕᕐᓂᑐᒧᑦ, ᑲᖏᕐᓱᒧᑦ, 

ᖁᐊᕐᑕᒧᑦ, ᐃᕗᔨᕕᒻᒧᑦ, ᐃᓄᒃᔪᐊᒧᑦ ᐊᒻᒪᓗ ᓴᓪᓗᓄᑦ. ᐃᑲᔪᕐᓯᒍᑕᐅᓯᒪᔪᑦ ᐃᓚᓖᑦ ᓴᖑᐊᑦᓯᓂᕐᒥᒃ ᐃᓕᒌᓕᐅᕐᓂᒥᒃ, ᐃᓘᓐᓈᒍᑦ 

ᓇᓪᓕᐅᓂᕐᒧᑦ ᐊᑐᐃᓐᓇᕈᑦᑎᒍᑎᓂᒃ ᐊᒻᒪᓗ, ᓯᐊᕈᒋᐊᖅ, ᑐᑭᒧᐊᑦᑎᓯᓂᕐᒥᒃ ᐊᐅᓪᓚᕈᑎᓂᒃ ᓱᕐᖁᐃᑎᑦᓯᔪᓂᒃ ᐃᓚᐅᓚᖓᓂᖓᓂᒃ ᐊᒻᒪᓗ 

ᑭᒡᒐᖃᓚᖓᓂᕐᒥᒃ ᑕᒫᖕᖓᑦ ᓄᓇᒥᒃ ᐱᓯᒪᔪᓂᒃ.  

ᓄᓇᖃᕐᖄᓯᒪᔪᑦ ᐅᐱᕐᖔᑯᑦ ᐱᖕᖑᐊᓂᖏᑦ - ᔨᐊᓗᓀᕝᒥ 

ᓄᓇᖃᕐᖄᓯᒪᔪᑦ ᐅᐱᕐᖔᒥ ᐱᖕᖑᐊᓂᖓᑦ ᑲᔪᓯᓛᕐᑐᖅ ᔨᐊᓗᓀᕝᒥ ᔫᓂ 19-21 ᐅᓪᓗᖏᓐᓂ. ᑖᓐᓇ ᑕᕐᓯᕈᑕᐅᔪᖅ ᐱᖓᔪᒋᔭᐅᓕᕐᑐᓄᑦ 

ᑕᒪᑐᒥᖓ ᓇᓪᓕᐅᓂᕐᒥᒃ ᐊᑐᕐᑎᓯᒍᑎᓄᑦ, ᐱᕈᕐᐸᓕᐊᔪᒧᑦ ᖁᕕᐊᒍᑕᐅᑦᓱᓂ ᓲᖑᔫᓂᕐᒥᒃ, ᐱᓯᑎᐅᓂᕐᒥᒃ, ᐊᒻᒪᓗ ᓄᓇᖃᕐᖄᓯᒪᔪᑦ 

ᐃᓗᕐᖁᓯᖏᓐᓂᒃ ᐱᓯᒪᔪᓂᒃ ᓇᑭᓕᒫᖅ ᐅᑭᐅᕐᑕᑐᓂᒃ ᐅᖓᑖᓂᓪᓗ.. 

ᐱᕕᑦᓴᑭᓐᓂᖅ ᐊᒻᒪᓗ ᐊᐅᓪᓚᕈᑎᑦᓴᓂᒃ ᐊᐅᓚᑦᓯᒋᐊᖃᕐᓂᖅ ᐱᑦᔪᑎᒋᑦᓱᒋᒃ, ᓯᕗᓪᓕᐅᔨᔪᒍᑦ 8-10 ᒥᑦᓵᓂ ᐱᖕᖑᐊᑎᓂᒃ ᓇᐅᑐᐃᓐᓃᑦ 

ᐊᒻᒪᓗ ᐊᖑᑏᑦ ᐱᖕᖑᐊᓂᖏᓐᓂ ᐃᓚᐅᓚᐅᔪᔪᓂᒃ ᐅᑭᐅᕐᑕᑐᒥ ᐱᖕᖑᐊᕈᓯᕐᓄᑦ ᐊᒻᒪᓗ ᑎᓃ ᐱᖕᖑᐊᕈᓯᖏᓐᓄᑦ 2026-ᒥ ᐅᑭᐅᕐᑕᑐᒥ 

ᐅᑭᐅᒃᑯᑦ ᐱᖕᖑᐊᓂᒻᒪᕆᖃᕐᑎᓗᒍ. 

ᑖᒃᑯᓂᖓ ᐱᖕᖑᐊᓂᕐᓂᒃ ᐱᕕᑖᕐᕕᐅᖁᔨᔪᒍᑦ ᓴᓇᓂᕐᒥᒃ ᐊᑯᓂ ᐃᓚᐅᖃᑦᑕᓂᑦᓴᒥᒃ ᐱᖕᖑᐊᑎᑦᑎᓄᑦ ᐱᖕᖑᐃᓗᑕ ᐱᕙᓪᓕᐊᑎᑦᓯᒍᑎᑦᓴᓂᒃ 

ᑐᕌᕐᓇᑐᓂᒃ ᐃᓚᐅᓂᕐᒧᑦ ᓄᓇᖃᕐᖄᓯᒪᔪᑦ ᐱᖕᖑᐊᓕᐅᑎᓂᖏᓐᓂ ᐊᒻᒪᓗ ᐃᓗᕐᖁᓯᕐᓯᐅᑎᓄᑦ ᑲᑎᒍᑎᖏᓐᓂ. 

 

 

ᐊᕙᓐᓈ ᐅᑭᐅᕐᑕᑐᒥ ᐱᖕᖑᐊᓂᒻᒪᕇᑦ – ᑲᒫᓖᑦ ᓄᓇᖓᓂ 

ᐊᕙᓐᓈ ᐅᑭᐅᕐᑕᑐᒥ ᐱᖕᖏᐊᓂᒻᒪᕇᑦ ᕕᕈᐊᕆ 2027-ᒥ ᓄᓇᕐᔪᐊᖑᓕᕇᓄᑦ ᐱᖕᖑᐊᓂᒃᑯᑦ ᓇᓪᓕᐅᓂᖃᕈᑕᐅᕗᑦ ᐃᓚᐅᔪᑦ ᐅᑭᐅᕐᑕᑐᑦ 

ᓄᓇᖓᓂᒥᐅᑦ ᑲᑎᓚᖓᑎᓪᓗᒋᑦ ᐱᖕᖑᐊᓕᐅᑎᒋᐊᕐᑐᓗᑎᒃ ᐱᐅᓯᑐᖃᕐᓄᑦ ᐱᖕᖑᐊᓂᕐᓄᑦ, ᐱᖃᓐᓈᓕᐅᕐᓗᑎᓪᓗ ᓄᑖᓂᒃ, ᐊᒻᒪᓗ 

ᐃᓕᑦᓯᒋᐊᓪᓚᓗᑎᒃ ᐊᓯᖏᑦ ᖃᓄᐃᑦᑐᒥᒃ ᐃᓗᕐᖁᓯᖃᕐᒪᖔᑕ. 

ᑐᑭᓯᓐᓇᐅᑎᒋᐊᓓᑦ ᙯᑕᐅᓛᕐᑐᑦ ᑕᕐᕿᓂ ᙯᔪᓂ, ᑕᑯᓐᓇᕋᓱᖃᑦᑕᕆᑦᓯ ᐃᓕᒌᑦ ᓄᓇᕕᒃ ᑯᐯᒃ ᒪᑉᐱᒐᖓᓂᒃ Facebook-ᒥ.  

ᐱᓇᓱᕝᕕᐅᑉ ᐱᓇᓱᑦᑎᖏᑦ 

 

ᐱᓇᓱᑦᑎᐅᑉ ᐊᑎᖓ ᐃᓂᖓ ᐅᐃᒍᖓ ᖃᕆᑕᐅᔭᖓ ᓇᔪᕐᑕᖓ 

ᐃᐊᒪ ᑫᓐ ᑐᑭᐊᒧᑦᑎᓯᔨ 819-964-2961 ᐅᐃᒍᖓ 

2318 

         

ecain@krg.ca  

ᑰᑦᔪᐊᖅ 

ᐃᓓᔭ ᓘᓵᓐ ᓴᖑᐊᑦᓯᔨ 819-964-2961 ᐅᐃᒍᖓ 

2220 

        

elauzon@krg.ca  

 

ᑰᑦᔪᐊᖅ 

ᐱᓕᑉ ᓯᐊᓲᓐ 

 

ᐃᓐᓄᓯᒪᖕᖏᑐᖅ 

 

 

ᐃᒦᓪ ᒪᕿᐅ 

ᓄᓇᕕᒻᒥ ᐃᓕᒌᓂᒃ 

ᓴᖑᐊᑦᓯᔨ 

ᓴᓇᖕᖑᐊᒐᕐᓂᒃ/ 

ᐃᓗᕐᖁᓯᕐᓯᐅᑎᓂᒃ 

ᓴᖑᐊᑦᓯᔨ 

RTADA 

819-469-9417 

 

    

819-964-2961 ᐅᐃᒍᖓ 

2492 

       

pchiasson@krg.ca 

 

         

           

emaheu@krg.ca 

       

ᓇᓂᑐᐃᓐᓇᖅ 

 

       

       

ᑰᑦᔪᐊᖅ 

ᐃᓐᓄᓯᒪᖕᖏᑐᖅ RTADA 
   

ᐃᓐᓄᓯᒪᖕᖏᑐᖅ 

ᐃᓐᓄᓯᒪᖕᖏᑐᖅ 

ᐃᓐᓄᓯᒪᖕᖏᑐᖅ 

RTADA 

RTADA 

ᐊᓪᓚᕕᒻᒥ 

ᐱᓪᓗᑯᒋᐊᓕᓕᕆᔨ 

 

 

 

 

 

 

     

     

 

mailto:ecain@krg.ca
mailto:elauzon@krg.ca
mailto:pchiasson@krg.ca
mailto:emaheu@krg.ca

